



JANTZIAK

Azken xedea:

· Panpina sortu, sasoi ezberdinetako erropak ezagutu eta egin panpinarentzat.

Helburuak

· Arropak ezagutzea
· Sasoi ezberdinen arabera arropak  sailkatzen jakitea.
· Jantzien deskribapena egiten jakitea.
Kontzeptuak:

· Gorputz atalak.

· Jantzien hiztegia.

· Jantzi ezberdinen deskribapena: koloreak, neurriak(luze-motz, handia-txikia)…

· Noizko? Urtaroak, eguraldia…

· Gustuak

· Eraman: daramat, daramatzat

· Nirea,zurea.

Prozedurak:

· Arropak sailkatzea.

· Arropak deskribatzea.

· Arropak janztea.

Jarrerak:

· Txukun jantzita joateko interesa sortzea.

· Besteen jantziak errespetatzea.

· Besteen janzteko modua errespetatzea.

Ebaluazio irizpideak:

· Arropak identifikatzen eta izendatzen ditu.

· Sasoi ezberdinen arabera arropak ezberdintzen ditu.

· Jantzien deskribapenak ondo egiten ditu.

Aurrezagupenak kanporatzen:

Je m´habille puzzlea aurkeztu eta jolasten utziko diegu. Bitartean galdera desberdinak egingo zaizkie, hala nola; Nork ditu galtzak? Nork ditu botak? Ze koloretakoa da? Polita da?

Eredua aztertzen eta lantzen:
Zer egingo dugu?

Gure puzzle erraldoia egin eta jantzi politekin jantziko dugula azalduko zaie ikasleei, horretarako jantzi desberdinak egingo ditugu, 2 tamaina ezberdinetakoak eta negurako zein udarako.

Proiektua burutzeko, zenbait gauza ikasi behar dituztela: jantzien izenak, gustuak, koloreak, tamainak, sasoi ezberdinak, deskribapenak adierazten...

Taldekatzea:

Talde bakoitzak bere panpina margotzen du. Lurrean eserita, bi taldetan egongo gara. Talde bakoitzak jakingo du bere panpina handia edo txikia izango den.

Gorputz zatiak lantzen: (Ikus Anexo 1)

Gorputz zatiak erakusten hasi, talde bakoitzak berari dagozkion zatiak hartuko dituelarik. Ariketa hau aurrera eraman ala, galdera desberdinak egingo ditugu.  Hau zer da? Handia ala txikia da?

Behin zatiak banatuta, laranja koloreko tenperekin gorputz zatiak margotuko dituzte. Margotu ondoren moztu egingo dituzte. Hurrengorako, moztu dituzten zati ezberdinak, kartoi batean itsatsita eramango ditu gelara irakasleak.

Gorputz atalekin erlazionaturiko jolas bat egingo da, korroan alai alai abestiaren bidez.(Ikus Anexo 2-ko lehenengo puntua)

Zutik korroan jarriko dira eta abesten hasiko dira, gorputz atal desberdinak aipatuz. Abesti honekin nirea, zurea kontzeptuak landuko dira, gorputz atalez gain.

Eguneroko errutina: (Ikus Anexo 3-ko kartulina eta fitxak)

Gelan, kartulina bat jarriko da, ikasle bakoitzaren izena eta jantzi ezberdinen marrazkiekin. Kartulinetan agertzen diren marrazkiak fitxetan banatuko zaizkie. Une honetan fitxen aurkezpena egingo da, irudi bakoitza bere izenarekin erlazionatuz. Hauek galtzerdiak dira, hau berokia da... Momentu honetan, mauka motz, mauka luze arteko ezberdintasunak azalduko dira.

Fitxa hauek aztertu ondoren, kartulinako dagokion lekuan jarri beharko dituzte, belkroa edo itsasteko txiklea erabiliz.

Egunero, pare bat ikaslek, beraiek dituzten arropak kartulinan adierazi beharko dituzte, fitxak mugituz eta izenak esanez. 

Errutina hau egiten den bakoitzean, galdera hau egingo zaie; Zer daramazu?

Margotzen margotzen: (Ikus Anexo 4)

Galtzontzillo, kulero eta galtzerdiak banatuko zaizkie, handiak eta txikiak nahasirik, panpin handia duenak, jantzi handiak hartuko ditu eta txikia dutenak berriz txikiak. 

Talde bakoitzeko kideek ze kolorerekin margotuko duten adostu beharko dute, behin adostuta margotzen hasiko dira, margotu ondoren moztu egingo dituzte.

Ipuia lantzen: (Ikus Anexo 5)

Egoitz gaixotua ipuina landuko da:

Lehendabizi ipuina kontatuko zaie, ondoren galdera hauek egingo zaizkie:

-Nor da mutila? 

-Zer da hau?

-Nolakoa da alkandora? 

-Non dago egoitz? 

-Nork ditu praka luzeak ?

 -Ze koloretakoa da jertsea ?

Jolasa: (Ikus Anexo 2-ko bigarren puntua)

Basoaren erdian otsoa egoten da jolasa egingo da:

Dona dona eginez, haur bat otsoarena egiteko aukeratuia izango da, gainerakoak zutik korroan ibiliko dira, abestia abesten. Abestia bukatzean: Otsoa non zaude? Galdetu eta zertan ari den esan eta adierazi beharko du otsoak. Janzten denean oraintxe noa esan eta norbait harrapatu beharko du.

Ikusi makusi : (Ikus Anexo 3-ko fitxak)

Fitxa bakoitza bergogoratu eta lurrean zabalduta utzi, ondoren ikusi makusi jolasa egin.

« Ikusi makusi, zer ikusi ? Gauza bat hasten dena, hasten dena... ga (galtzerdiak). Ikusi makusi, zer ikusi? Gauza bat hasten dena hasten dena... ku (kuleroak)...

Asmatzen:

Bi haur gelatik atera, bitartean beste haurrek arroparenbat aukeratuko dute, sdartzen direnek galderen bidez asmatu egin beharko dute. Alkandora da? Ez, ez da alkandora? Gorria da? Ez, ez da gorria. Ezezkoa denean fitxei buelta emango zaie.

Margotzen-margotzen: (Ikus Anexo 4)

Kamixeta, galtzak eta gona emango zaizkie (aurreko margotzen-margotzen ataleko pauso berak jarraituko dira)

Koloreak lantzen: (Ikus Anexo 3-ko fitxak)

Dauden fitxa guztiak banatu eta koloreen arabera sailkatu. Nork du gorria? Nik dut gorria. Zer da? Berokia. Nork du urdina? Nik, nik dut. Zer da? Prakak dira. Koloreak gorria, urdina, horia, arrosa, berdea, laranja, morea, marroia eta beltza izango dira.

Ipuia lantzen: (Ikus Anexo 5)

Ipuia berriro kontatu eta pertsonaiak banatu, pertsonai bakoitzak dagokiona antzeztuz. Ipuinetik gehien gustatu zaien marrazkia aukeratu dezatela, margotu eta aldez aurretik egingo zaizkien marretatik moztu eta paper txuri batean itsatsi ditzatela behar bezala.

Arrantzaka: (Ikus Anexo 2-ko hirugarren puntua)

Astoa ikusi nuen abestia abestuko da, marrazkia ikusten den bitartean.

Margotzen-margotzen: (Ikus Anexo 4)

Jertsea eta oinetakoak(zapatillak, zapatak eta botak) banatuko zaizkie(aurreko margotzen-margotzen ataleko pauso berak jarraituko dira). 

Neguan zer? Udan zer? (Ikus Anexo 6)

Arropen aldizkari ezberdinak gelan banatu eta beraietatik arropa ezberdinak moztu. Moztu dituzten arropa guztiak lurrean zabalduko dira. Bi marrazki desberdinetan, negua eta udara adierazita egongo dira eta haurrek moztutako arropak dagokion lekuan itsasti beharko dituzte, ahozko sailkapena egin ondoren. Hartu jantzi bat, ze jantzi da hori? Non kokatuko duzu?

Hondartzara joan behar dutela adieraziko zaie eta horretarako motxila egin behar dutela. Eraman behar dituzten gauzak gorriz margotu ditzatela.

Ondoren elurretara joan behar dutela eta eraman behar dituzten gauzak urdinez margotu ditzatela.

Bingo bingo! (Ikus Anexo 7)

Haur bakoitzari fitxa bana emango zaio, fitxa bakoitzean zortzi arropa desberdin azalduko dira. Irakasleak banab-bana, poltsa batetik arropak aterako ditu eta altuan kantatuko ditu. Haurrak, beren fitxan arropa hori baldin badute, botoiekin estali beharko dute. Horrela fitxako arropa guztiak agertu arte. Guztiak agertzean bingo ohiukatuko dute.

Horrela egiten du: (Ikus Anexo 2-ko laugarren puntua)

Izeba Pantxikaren abestia landuko da. Marrazkiaren laguntzaz abestia abestuko da eta antzeztuko da.

Ondoren Pantxika izena jarri eta marrazkia margotu.

Zakua lepoan:

Haur bakoitzak, arroparenbat(nahi duena) zaku batean sartu dezala. Arropa guztiak zakuan daudenean, bakoitzak bere arropa deskribatuko du eta guztien artean zein zen asmatu beharko dute. Horretarako, arropa gorde duenari, galderak egingo dizkiote; Ze koloretakoa da? Mauka motzak ala luzeak ditu?... 

Margotzen-margotzen: (Ikus Anexo 4)

Berokia, soinekoa, eskularruak, txapela eta bufanda banatuko zaizkie(aurreko margotzen-margotzen ataleko pauso berak jarraituko dira).

Ipuia lantzen: (Ikus Anexo 5)

Ipuia berriro kontatu, beraiei laguntza eskatuz. Kontatu ondoren gustukoa duten pertsonaia aukeratu eta plastilinaz adierazi dezatela.  Pertsonaiak; umea, medikua eta ama dira.

Ikasi al dugu?

· Gelara arropa mordo bat eraman, bertan zabal-zabal eginda utziz. Haurrei moda desfile bat egingo dela azalduko zaie, horretarako binaka jarriko dira eta bere bikotearen arropa deskribatu beharko dute, txandan denen aurrean. (Beraiek ez badute esaten, irakasleak galdera zehatzak egingo dizkie, hala nola; Zer darama? Nolakoa da?...

· Bi panpinak, handia eta txikia jantzi egingo dira, lehendabizi irakasleak esaten duenaren arabera: Jantzi praka urdin eta luzeak, jantzi neguko arroparenbat... ondoren ikasleek, beraien artean elkarri aginduak emango dizkiote, panpinak jantzi asmoz.

(Azken bi ariketa hauek, ebaluaketa moduan landuko dira, lehendabizikoan arropa desberdinak izendatzen dituzten ikusi nahi da, beraien deskribapenarekin batera. Bigarrengoan berriz, arropa desberdinak identifikatzen dituzten eta sasoi ezberdinak desberdintzen dituzten jakin nahi da.)

ANEXO 1

(Gorputz zatiak lantzen)

Bertan modeloak daude, irakasle bakoitzak 

moztu ditzala, gorputz atalak, nahi dituen lekutik.

ANEXO 2

(Abestiak)

1-Korroan alai-alai     

2-Basoaren erdian otsoa egoten da

3-Astoa ikusi nuen    

4-Horrela egiten du; Izeba Pantxike

ANEXO 3

(Eguneroko errutina)

1-Kartulina

2-Fitxak

ANEXO 4

(Margotzen-margotzen)

ANEXO 5

(Ipuia lantzen)

ANEXO 6
(Neguan zer-Udan zer)

ANEXO 7
(Bingoa)

KORROAN ALAI ALAI

       “Hau da nire eskua txikia benetan,

       hau da beste eskua txikia benetan,

       hau da zure eskua txikia benetan,

       Ai trula trula lai korroan alai alai

       Ai trula trula lai korroan alai alai”

       “Hau da nere ukondoa gogorra benetan

       hau da beste ukondoa gogorra benetan

       hau da zure ukondoa gogorra benetan

       Ai-trula-trula lai korroan alai alai

       Ai trula trula lai korroan alai alai”

(Azken bi errepikapenetan aipatutako bestearen gorputz zatiari helduta mugituko dira korroan)

BASOAREN ERDIAN OTSOA EGOTEN DA

“Ohiana bazterretik kukua kantari

Eta beste aldetik hontza erantzuten:

Ku-ku ku-ku ku-ku ku-kurukuku

-Otsoa, non zaude?

-Hemen nago

-Eta zertan ari zara?

-Prakak janzten ari naiz. Orain banoa denak harrapatzera.

Ohiana bazterretik kukua kantari

Eta beste aldetik hontza erantzuten:

Ku-ku ku-ku ku-ku kurukuku

-Otsoa, non zaude?

-Hemen nago

-Eta zertan ari zara?

-Alkandora janzten ari naiz. Orain banoa denak harrapatzera.”

ASTOA IKUSI NUEN

“Astoa ikusi nuen 

betaurrekoekin,

buruan txapela ta 

gabardinarekin

ile luzea eta 

bibotearekin,

hizketan egon nintzen

 atzo berarekin”

IZEBA PANTXIKA

“Pantxika du izena

Nire izeba gizenak

Kaletikan doa

Guire izeba pottola

Horrela egiten du

Bere gona gorriak(Bis)

Horrela egiten du 

Bere txapela handiak(Bis)

Horrela egiten du

Besoan duen poltsak(Bis)

Horrela egiten du

Bere ipurdi gizenak(Bis)

Horrela egiten du

Bere gorputz osoa(Bis)”

